       Мен, Нұрмағанова Гүлім Шегендікқызы,  Қарағанды қаласы, Қазыбек би ауданы, Ғабиден Мұстафин  атындағы № 83 орта мектептің қазақ тілі мен әдебиет пәндерінің мұғалімімін. №83 орта мектепте 11жыл  жұмыс істеп келемін.  Біраз жылдардан бері «Тілдік дағдыларды қалыптастыру жолдарының  тиімді тәсілдері мен түрлері» тықырыбы бойынша жұмыс жасап жүрмін.

       Әдістемелік тақырыбымның мақсаты:

 Қазақ тілі пәнінде қалыптасқан тілдік дағдыларды ауызекі сөйлеу тілінде  қолдана білуге  үйрету. Оқушыны тілдік білім негізінде түсінікті сөйлеуге, сауатты жазуға үйрету арқылы дара тұлғаның тілдік қабілетін дамыту.

       Міндеттері : 

1. Оқушылардың алдына түрлі проблемалық жағдайлар туғызу арқылы ойлауға,  сөйлеуге түсінуге дағдыландыру.

2. Оқушыны  сөйлесімдік қарым-қатынастың жаңа тәсілдеріне, қазақ халқының мәдениетіне, ұлттық-мәдени сөйлесім ерекшелігіне баулу.

3.Әдепті,сауатты сөйлеу мәдениетін арттыру,тілін дамыту,сөздік қорын байыту.

4.Оқушылардың қазақ тіліне қызығушылығын арттыру,қазақ еліне,мемлекеттік тілге деген құрмет сезімін тәрбиелеу.

         Егемен еліміздің мемлекеттік тілі-қазақ тілі.Сондықтан да «Тіл туралы» Заңға сәйкес оқу орыс тілінде жүргізілетін мектептерде қазақ тілінің сапасын жақсарту қажеттілігі мен міндеттері, ең алдымен қазақ тілінен дәріс беретін мұғалімдерге жүктеледі.

        Тілді үйретудегі мақсатымыз-оқушының тақырып бойынша білімін,түсінігін,қазақша сөйлеу дәрежесін,қабілетін көрсетіп,қазақша ойлау,мазмұнды сөйлеу дағдысын қалыптастырып,сауатты жазуға үйрету.

        Бәрімізге мәлім, кез келген тілді оқытуда әдіс-тәсілдерді пайдаланудың маңызы зор. Бүгінгі күні қазақ тілін окыту барысында сол әдіс-тәсілдерді одан әрі жетілдіру міндеті тұр. Ол үшін тілге үйрететін, тілді дамытатын әдістердің тиімділігін арттыру керек. Сол тиімділікті арттыру шарттарының бірі-сабақта әр түрлі әдістер мен құралдарды пайдалану. Әрине, бұл үшін мұғалімнің әдістеме шеберлігі қажет. Әсіресе,орыс сыныптарында қазақ тілінен дәріс беру оңай емес. Біріншіден,қазақ тілі оқушылардың өз тілдері емес. Екіншіден, қазіргі күнделікті тұрмыста өкінішке орай қазақ тілінің қолданысы да шамалы. Үшіншіден,орыс сыныптарында қазақ тілін оқытуға арналған әдістемелік оқу құралы жеткіліксіз.  

         Тіл дамыту-ізденімпаздыққа бастайтын жол. «Білім негізі-бастауышта» деп тегін айтылмаған.Бастауыш сатысы-оқушы дамуының іргетасы,оқу әрекеті қалыптасуының қуатты жүретін кезеңі.Қуатты кезеңдегі түбегейлі мақсат,міндетті түрде жүзеге асыратын оқу пәнінің бірі-қазақ тілі.Қазақ тілі пәнін оқыта отырып,оқушыларды оқуға,сауатты жазуға және тіл арқылы қарым-қатынас жасау қызметінің барлық түрлерін меңгертуге,өз ойы мен пікірін ауызекі және жазба тілде айқын да еркін жеткізе алуға үйретеді. Оқушылар білім негіздерін үйрету арқылы жан-жақты рухани байлық пен адамгершілікке, еңбекке,сұлулыққа,өз Отанын шексіз сүюге тәрбиелеу көзделеді.Тіл дамыту жұмыстарындағы негізгі қоятын бағыт-бағдары-оқушы ойын жүйелі айтуға үйрету,шағын мәтіндер арқылы оқушы қызығушылығын ояту, жүйелі мазмұндатуға қалыптастыру.Сонымен қатар,тіл дамыту жұмыстарының тағы бір қыры-оқушыға шығарма,әңгіме құрастыру мен қатар жаңылтпаштар,өтірік өлеңдер құратып үйрету.

Оқушының жас ерекшелігіне байланысты,білім дәрежесіне,қазақ тілін игеруіне орай,мақал-мәтелдер,жаңылтпаш,қысқа мәтіндер,әңгімелер көптеп пайдалану қажет.Оқушының жас ерекшелігіне байланысты түрлендіре жүргізген жұмыс –оқушының жүйелі ойлау қабілетін тудырып, шығармашылық ізденіске бейімдеушілігін молайтады, тіл байлығын арттырады. Дәстүрлі оқытуда оқушы  тек тыңдаушы болса, қазіргі білім парадигмасына сәйкес оқушы ізденуші, өз ойын дәлелдеуші, білімді өздігінен игеруші болады, ал мұғалім осы әрекетке бағыттауда, оқуды ұйымдастыруда жетекші рөл атқарады. Соның дәлелі ретінде өткізген сабақтарымда қолданған шығармашылық жұмыстарымды ұсынамын. 3-сынып оқушыларымен шығармашылық дәптер жүргізіліп, шығармашылық дәптерге арналған бағдарлама құрастырылды. Бағдарламаға модульдің тақырыптары енгізілді.

           Модуль                                                      Тақырыбы

1.Мектеп                  


«Мектеп өмірі тамаша»

2.Күз                                               «Жомарт күз»

3.Отбасы                                         «Отбасы-ошақ құсын»

4.Менің үйім                                   «Жақсы тәртіп әдетке айналса-арыс»

5.Адам не істейді?                          «Талаптыға нұр жаусын»

6.Киім                                               «Жақсы тәртіп әдетке айналса-ырыс көркі»

7.Қыс                                             «Қыс көркі Қазақстанның»

8.Қалада.Ауылда.                         «Қазақстанның орталық қалалары»

9.Спорт                                          «Спортпен шұғылданамын»

10.Көктем                                       «Ұяға не ұшып келді?»

11.Менің достарым                        «Доссыз дүние бос»

12.Жаз                                             «Алақай,жаз келді!»

13.Хайуанаттар әлемінде               «Орманға саяхат»                                                                                                                                                                                                       

              «Еуропалық стандарт негізінде қазақ тілін  деңгейлеп оқытудың»   бүгінгі білім беру жүйесіндегі  өзектілігі мен маңыздылығы білім беру бағытын  әлемдік дәрежеге көтеру мәселесінен туындар отыр.

Өзге тілді мектептерде қазақ тілін мемлекеттік тіл ретінде оқытудың құқықтық негіздері Қазақстан Республикасының «Тіл туралы », «Білім туралы» заңдары мен тіл саясаты тұжырымдамасын басшалыққа  алып отырып дамиды.Осы мемлекеттік реттеу ұстанымдарын басшалыққа  алып отырған қазақ тілінің барлық орта және жоғары білім орындарында денгейлік,кешенді түрде оқытылуы бүгінғі уақыт сұранысынан туындап отырған мәселе.

Сондықтан осы бағдарламаны бастауыш сыныпта қазақ тілін оқытуда  қолданамын. Бастауыш сыныптарда білім беруде қазақ тілін меңгертудің қарапайым және бастапқы деңгейі бар.Бұл деңгейде қазақ тілін қатысымдық тұрғыдан меңгерту,сөйлесім әрекетінің түрлеріне сай оқушыны білім негізінде түсінікті сөйлеуге,сауатты жазуға үйрету арқылы дара тұлғаның тілдік қабілетін дамыту.

Бұл бағдарлама материалдары тілдік бөлім,қатысымдық-сөйлесімдік бөлім,мәдениетаралық қарым-қатынас бөлімі бойынша сараланады.

Тілдік бөлімге тілдік деректер,заңдар мен ережелер жатады.Тілдік бөлім:фонетика,лексика,грамматика (зат есім,сан есім,жіктеу есімдігі,көптік жалғау).

Қатысымдық-сөйлесімдік бөлім: Айтылым. Диалогтік сөйлесім. Баяу, нақтылы, түсінікті берілген сұхбаттарды түсіну, айту. Өзіне қойылған қарапайым, жеңіл сұрақтарға жауап беру. Тақырып бойынша мазмұндау. Монолог. Баяндау.

Тыңдалым. Таныс сөздер мен қысқа фразаларды ұғу,күнделікті өмірде жиі қолданылатын сұхбаттарды пікірлесуді түсіну. Таныс тақырыптар бойынша қойылған сұрақтарға жауап қайтару. Қысқа мәтіндерді тыңдау,түсіну,мазмұндау.

Оқылым. Таныс сөздерді, атауларды, сөйлемдерді оқып, түсіну. Түрлі-түсті суреттермен безендірілген мәтіндерді оқу,түсіну.Нақты үлгілер бойынша тапсырмаларды орындау.

Жазылым. Шағын мәтін құрап жаза алуы. Берілген тірек сөздер бойынша сөйлем құрап жаза алуы. Сұрақтарға жауап жаза алуы. Мерекелерге арналған қысқа құттықтаулар жазу. Аты-жөні,мекен-жайы және т.б. туралы жаза білу.

Тілдесім. Синтаксистік құрылымда игерген қарапайым конструкцияларды пайдаланып, сөз тіркестері мен оралымдарды күнделікті жағдаяттарда қолдану.

Мәдениетаралық қарым-қатынас бөлімі: Қазақ балалар әдебиетінің қарапайым үлгілері: санамақтар, тақпақтар, әндер, жұмбақтар, жаңылтпаштар, ертегілер. Қазақ халқына тән туыстық атаулар,ұлттық тағамдар, киімдер, тұрмыстық және аспаптық бұйымдар, тұрмыс-тіршілігіне тән этнолингвистикалық атаулар.

3-сыныпта бағдарламада бойынша үш ая берілген: 

1.Әлеуметтік-тұрмыстық ая;

2.Әлеуметтік-мәдени ая;

3.Оқу-еңбек аясы

Сондай-ақ сол аяларда бас-аяғы 10 модуль берілген.

І.Әлеуметтік-тұрмыстық аяда 3-сыныпта 4 модуль қамтылады:

І-модуль. Мен және отбасым.Отбасы мүшелерінің жұмыстары.Берілген сағат саны-6

ІІ-модуль.Мен бөлмемді жинаймын.Берілген сағат саны-6 сағат.

ІІІ-модуль.Сағат қанша?-6 сағат.

ІV-модуль.Мен азық-түлік дүкеніне барамын.Берілген сағат саны-4 сағат.

ІІ.Әлеуметтік-мәдени аяда 4 модуль қамтылған:

І-модуль.Қазақстан картасы.Кел,ойнайық!-6 сағат.

ІІ-модуль.Туған күн-6 сағат.

ІІІ-модуль.Күн суық/ыстық.

ІV- модуль.Спортзалда-6 сағат

ІІІ.Оқу-еңбек аясында 2 модуль қамтылған:

І-модуль.Менің сыныбым-5 сағат.

ІІ-модуль.Менің оқу құралдарым-5 сағат.

Қазақ тілі сабақтарында оқушылардың сөйлеу әрекеттерін дамытуда барлық іс-әрекеттер сөйлеу мәдениетін қалыптастырып, сөздік қорын байытуға саналы еңбек етіп  ой қабілетін арттыруға бағытталған жөн. Оқушылар қазақ тілі сабағында тек тіл үйреніп қана қоймайды, олардың сабақ барысында қазақша ойлау, сөйлеу дағдылары қалыптасып, өмірге деген көзқарасы айқындалып, ұғым түсінігі кеңейі түседі.

Жоғарыда айтылып кеткен модульдердің ішіндегі бүгінгі ұсынылып отырған ашық сабақтың тақырыбы әлеуметтік аяда берілген.

Мысалы:  сыныптағы «Жыл мезгілдері» тақырыбы бойынша мынадай деңгейлік тапсырмалар құрастырдым.

І кезең «Сұрақтарға жауап бер»

І деңгей

1.Неше жыл мезгілі бар?

2.Бір жылда неше ай бар?

3.Бір айда неше күн бар?

ІІ деңгей 

1.Қыста күн қандай болады?

2.Көктемде нелер ұшып келеді?

3.Күзде не піседі?

ІІІ деңгей

1.Көктемде қандай мерекелер бар?

2.Қыста қандай ойын ойнаймыз?

3.Жазда балалар қайда барады?

ІІ кезең «Суретпен жұмыс»

І деңгей

1.Сурет бойынша сөздерді ата.

2.Кім? Не? Сұрақтарына жауап беретін сөздерді ата.

3.Қысқы киімдерді ата.

ІІ деңгей

1.Сурет бойынша сөз тіркестерін ата.

2.Қандай? сұрағына жауап беретін сөздерді тап.

3.Сөз тіркестерді пайдаланып сөйлем құрастыр.

ІІІ деңгей

1.Сурет бойынша сөйлемдер құрастыр.

2.Сурет бойынша сұхбат құрастыр.

3.Сурет бойынша әңгіме құрастыр.

Өзге тілді мектептердің бастауыш сыныптарында «Қазақ тілі» пәні оқушылардың жас ерекшкліктеріне сай тілді үйренуге,қабылдауға қатысты психологиялық жай-күйін ескеруді талап етеді. Қазақ тілін үйренуге негіз болатын бөлімдер арқылы оқушылардың жобаланған оқу нәтижелеріне жетуі қарастырылады. Атап айтқанда:басты мәселе-пәндік сөйлесім әрекеттеріне тән, тілдік және мәдени-танымдық құзыреттіліктер мен қатысымдық (коммуникативтік), проблемалардың шешімін табу, ақпараттық түйінді құзыреттіліктерін қалыптастыруға мүмкіндік тудыру.

Тіл-халықтың жаны,қасиет-болмысының бірден-бір көрінісі. Тіл арқылы халықтың дінін, тарихын, мәдениетін, дәстүр-салтын ұрпақтан-ұрпаққа жеткізіп отырамыз.  

Ғабиден Мұстафин атындағы 
№83 жалпы білім беретін орта мектеп

Б А Я Н Д А М А
«Тілдік дағдыларды қалыптастыру жолдарының
тиімді тәсілдері мен түрлері»

Дайындаған: қазақ тілі мен әдебиеті 
пәндерінің мұғалімі Г.Ш.Нұрмағанова

